
АННОТАЦИЯ 
Мақолада “Арман империяси”нинг вужудга келиши тарихи, эллинизмнинг пайдо 

бўлиши, арман давлатчилигининг Византия ва Ислом халифалиги билан муносабатлари, 
ўғуз-салжуқий қабилалари босқинларининг кучайиши, арманларнинг ўз тарихий 
ватанларидан кўп асрлик мажбурий кўчиб кетиши зарурияти, Арман ерларининг мўғиллар 
томонидан босиб олиниши, Арман ерларига туркий қабилаларнинг ўрнашиши, XVIII – XX 
аср бошларидаги “Арман геноциди”, Дашнакцутюн (Арман инқилобий федерацияси) ва 
унинг СССР билан ҳамкорликда Ўрта Осиёни босиб олишдаги хунрезликлари, ХХ асрнинг 
иккинчи яримидаги “Пахта иши” қоралови билан ўзбек миллатининг хўрланиши баён 
қилинган. 

Калит сўзлар: Эллинизм, Искандар Зулқарнайн, Арташесчилар сулоласи, Византия 
империяси, Ислом ҳалифалиги, Мўғиллар истеълоси, кўчманчи қабилалар, геноцид, 
Дашнакцутюн, “Пахта иши” 

О БУРНОЙ СУДЬБЕ АРМЯНСКОГО НАРОДА И ИСТОРИЯ ГЕНОЦИДОВ, 

СВЯЗАННАЯ С НИМ 
АННОТАЦИЯ 

В статье описывается история создания «Армянской империи», возникновение 
эллинизма, отношения Армянской государственности с Византийской и Исламским 
халфатом, усиление нашествий огузско-салджукских племен, необходимость многовекового 

вынужденного переселение армян с исторической родины, завоевание армянских земель 
монголами, заселение армянских земель тюркскими племенами, «геноцид армян» в XVIII – 
XX веках, Дашнакцутюн (Армянская революционная федерация) и её кровополитие при 
оккупации Средней Азии в сотрудничестве с СССР и унижение узбекского народа 
осуждением «Хлопкового дела» во второй половине ХХ века. 

Ключевые слова: эллинизм, Александр Зулькарнайн, династия Арташески, 
Византийская империя, Исламский халифат, монгольское нашествие, кочевые племена, 
геноциды, Дашнакцутюн, «Хлопковой дела». 

THE STORMAL FATE OF THE ARMENIAN PEOPLE AND THE HISTORY OF 

GENOCIDE ASSOCIATED WITH THEM 
ABSTRACT 

The article describes the history of the creation of the “Armenian Empire”, the emergence of 
Hellenism, the connections of Armenian statehood with the Byzantine Empire and the Islamic 
Caliphate, the intensification of invasions of the Oguz-Saljuk tribes, the need for centuries-old 
forced resettlement of Armenians from their historical homeland, the occupation of Armenian lands 
by the Mongols, the settlement of Turkic tribes on the Armenian lands, “Armenian Genocide” in the 
18th-20th centuries, Dashnaktsutyun (Armenian Revolutionary Federation) and in interaction with 
the USSR its bloodshed during the occupation of Central Asia", and the humiliation of the Uzbek 
people by condemnation of the “cotton affair” in the second half of the 20th century. 

Index Terms: Hellenism, Alexander Zulkarnain, Artasheski dynasty, Byzantine Empire, 
Islamic Caliphate, Mongol invasion, nomadic tribes, Genosids, Dashnaktsutyun, “Cotton criminal 
charge”. 

 
1. Долзарблиги:  
Арманистоннинг биринчи ҳукмдори Буюк Тигран II грек маданиятининг шарқий 

мамлакатларга таъсир этиш жараёнини ёқлаб чиққан эллинизм тарафдори бўлган. Тигран II 
юнон дунёси билан яқин алоқалар ўрнатган ва арман санъати, меъморчилиги ва динига 
таъсир кўрсатган эллинистик маданиятни қабул қилган. Эллинизм – Ўрта Ер денгизи, 
биринчи навбатда, Шарқ тарихида Александр Македонский вафот этган вақтдан (милоддан 
аввалги 323 йил) бу ҳудудларда Рим ҳукмронлигининг якуний ўрнатилишигача давом этган 
давр бўлиб, у одатда милоддан аввалги 30-йилларда эллинистик Мисрнинг қулаши даврига 
тўғри келаган. Бу атама дастлаб юнон тилининг, айниқса, грек бўлмаган халқлар томонидан 
тўғри қўлланилишини билдирган, бироқ Иоган Густав Дройсеннинг “Эллинизм тарихи” 
(1836 – 1843) асари нашр этилгандан кейин бу тушунча тарих фанига кириб келган[1]. Арман 
давлатчилигининг шаклланиши ҳам бевосита Миср ва Рим ҳукмронлиги даври анъаналарига 
эргашиш билан боғлиқ. 

1. Методлар:  
Мақола умум қабул қилинган тарихий методлар-тарихийлик, қиёсий-мантиқий 

таҳлил, кетма-кетлик, холислик тамойиллари асосида ёритилган.  
2. Тадқиқот натижалари:  
Искандар Зулқарнайннинг Шарққа юриши натижасида бошқарувда форс 

маданиятинин таъсири катта эканлигини пайқаган. Искандар Зулқарнайн Форс империясини 
босиб олгач, форс маданиятини қадрлай бошлаган ва уни ўз бошқарувида татбиқ қилишга ва 
уйғунлаштиришга ҳаракат қилган. У форсларнинг маҳаллий урф-одатлар ва диний 
анъаналарни давом эттиришга имкон берган, бу эса босиб олинган ҳудудларда 

барқарорликни таъминлаган. Шунингдек, у ўз армияси ва маъмуриятига форс 
маданиятининг элементларини киритган, бу эса келажакда юнон ва шарқ маданиятларининг 
уйғунлашувига замин яратган. 

Искандар Зулқарнайн ўлимидан сўнг у босиб олган ҳудудларда ташкил топган 
меросхўр давлатлари таркибига кирган ҳудудларда қадимги юнон тили ва маданиятининг 
кенг тарқалиши эллинистик даврнинг ўзига хос хусусиятини белгилаган. Юнон ва шарқий 
давлатларида – биринчи навбатда форслар маданиятининг, шунингдек, классик 
қулдорликнинг пайдо бўлишига олиб келган. 

Арташесчилар сулоласидан бўлган Тигран II Буюк Арман қиролликлари подшоси, 
эллинистик даврнинг йирик саркардаси бўлиб, милоддан аввалги 95 – 55 йилларда 
ҳукмронлик қилган. Унинг ҳукмронлиги даврида Буюк Арман қиролликлари ҳудуди 
анъанавий чегараларидан анча ташқарига чиқиб кенгайган ва Рим Республикасининг 
шарқидаги энг кучли давлатига айланган. Подшоҳликка Багратийлар сулоласидан Ашот I 
асос солган[2]. 

Кейинчалик, Ислом халифалигининг пайдо бўлиши Византия империясига сезиларли 
таъсир кўрсатган. Ислом халифалиги ва Византия ўртасидаги урушлар империянинг муҳим 
ҳудудларини йўқотишига олиб келган. Византия империяси иқтисодиёти ва мудофааси учун 
катта аҳамиятга эга бўлган Фаластин, Сурия ва Мисрни йўқотган. 

Ислом халифалиги Византияда ҳудудий йўқотишлардан ташқари, ҳукмрон дин бўлган 
православ насронийлик билан рақобатлашадиган янги дин ва маданиятни ҳам жорий қилган. 
Бу империя учун қўшимча ижтимоий ва маданий муаммоларни келтириб чиқарган ва 
Византиянинг минтақадаги таъсирнинг йўқолишига ёрдам берган. 

Вақтлар ўтиши билан, Византия империяси ва Ислом халифалиги ўртасидаги 
стратегик рақобат фонида, қадимги арманлар қироллиги бўлган “Буюк Арман қиролликлари” 
қулаганидан 457 йил ўтгач, Багратидлар давлатнинг расмий номига айланган “Буюк Арман 
қиролликлари”[3] сиёсий атамасини ҳаётга қайтаришга муваффақ бўлганлар[4]. 

Арман масаласи Византия императорларининг шарқий сиёсатида муҳим ўрин тутган. 
Арман қиролликларининг асосий ҳудуди VII асрдан бошлаб араблар ҳукмронлиги остида 
бўлиб, араблар истелосидан қаттиқ азоб чеккан. IX аср охирида Аббосийлар халифалиги 
инқирозни бошдан кечирган ва охир-оқибат парчаланиб кетган. Халифаликнинг 
заифлашиши арабларни Арман қиролликларига нисбатан янада мослашувчан сиёсатга 
ўтишга мажбур қилган, 869 йилда Арман қиролликлари мустақилликка эришган ва 886 йилда 
арман қиролликларининг расмий мавжудлигини тан олган халифанинг жойдаги вакили Ашот 
Багратиднинг бошига тож кийдирган. Аммо византияликлар Арман қиролликларининг 
доимо ўз таъсири остида бўлишларини хохлаган: Ашот қирол деб эълон қилинганидан кўп 
ўтмай, Василий II ўз навбатида унга тож юбориб, иттифоқ ва дўстлик шартномасини тузган. 

Византия империяси Арман қиролликлари билан муносабатларда натижасизлик ва 
беқарорлик масалаларини бир неча бор кўтарган, аммо ҳеч қандай натижага эришмаган. X 
аср ўрталарида Тондраклар ҳаракати Арман қиролликлари давлати ва черкови учун янги 
муаммога айланган. Ҳаракат антифеодал характерга эга бўлган. Диний ниқоб остида 
омманинг ижтимоий тенгсизликка қарши норозилиги яширинган, деб ишонилган[5]. 
Эҳтимол, шунга асосланиб, Ашот III черков ерларини сезиларли даражада кенгайтирган ва 
черковлар қурилишида фаол иштирок этган. Бироқ, Тондраклар ҳаракатини бутунлай 
бостиришнинг иложи бўлмаган.  

Арман қиролликлари давлатининг қайта тикланиши арман тарихида янги “олтин 
аср”нинг бошланиши бўлган. Арман қиролликлари ўзининг энг гуллаб-яшнаган даврига X – 
XI асрларда, Гагик II ҳукмронлиги остида эришган. 1045 йилда мамлакат пойтахти Ани 
шаҳрининг Византия томонидан босиб олиниши билан қироллик ўз фаолиятини тўхтатган ва 
кичикроқ қироллик ҳамда князликларга парчаланиб кетган. 

Арман подшолигининг Византия томонидан қўшиб олиниши, шунингдек, ўғуз-
салжуқий қабилаларининг босқинларининг кучайиши арманларнинг ўз тарихий 
ватанларидан кўп асрлик мажбурий кўчиб кетиш жараёнининг бошланишига олиб келган. 

Арманлар Грузияга ва айниқса Киликияга кўчиб ўтган[6]. Арман миллий-давлат тузилиши 
қолдиқлари фақат Сюник (Зангезур), Тошир ва Тоғли Қорабоғда сақланиб қолган. 1080 
йилда аллақачон арманлар Киликияда мустақил князликни тузган, 1198 йилда Левон II 
даврида қиролликка айлантирилган.  

1231 – 1239 йилларда мўғул қўмондони Ноён Чормаган Арран, Ширван, Картли ва 
Арманистонни забт етган. 1251 йилда ҳокимиятга келган Мунгке минтақани забт етишни 
якунлашга қарор қилган, бунинг учун хоннинг укаси Хулагу бошчилигида умумий 
императорлик юришини бошлаган. 1257 йилга келиб, Исмоилий қалъаларининг аксариятини, 
шу жумладан Аламут ва Меимундизни; 1258 йилда Бағдодни қўлга олган ва охирги халифа 
ўлдирилган. 

Бағдод фатҳидан кейин, Ҳулагу машҳур Табризни ўз қароргоҳи сифатида танлаган. 80 
йилдан ортиқ давом этган мўғуллар ҳукмронлиги даврида бу минтақа Ҳулагу асос солган 
империянинг маркази бўлган. Бу ердан Форснинг қолган қисми, шунингдек, Жанубий Кавказ 
ва Арманистон бошқарилган. 1245 йилдан кейин Грузия ва Шимолий Арманистоннинг 
Шарқий қисмини (Арарат, Арцах, Сюник, Гугарк ва Вананд музофатларининг аксарият 
қисмларини) ўз ичига олган давлат Илхонийлар Ҳулагуйларнинг бир қисми сифатида 
“Гуржистон вилояти” маъмурий бирлигини ташкил этган. Гуржистон вилоятини Илхон 
томонидан тайинланган ва “вали” деб номланган собиқ Грузия Қироллигининг Багратион 
сулоласининг авлодлари бошқарган, улар мўғул амирлари томонидан назорат қилинган. 
Вилоят ўнта ҳарбий маъмурий бирликдан (туманлардан) иборат бўлиб, улардан бештаси 
арманларнинг Закарянлар князлиги ҳукмронлиги (улардан учтаси Закарянлар сулоласи 
ҳукмронлиги остида бўлган, қолган иккитаси Сюник ва Арцах, Орбелянлар ва Жалалянлар) 
остида бўлган. Арман туманларини асосан Закарянлар сулоласининг турли тармоқлари 
(вақти-вақти билан Орбеланлар ёки Арцруни Маҳканаберда) бошқарган. 1250-йилларда 
Сюник Гуржистон вилоятидан ажралиб чиққан ва буюк мўғул хонига бевосита бўйсунадиган 
туманга айланган, аммо 1256 йилда у Гуржистон вилоятига қайта қўшилган, қолган 
вилоятлар “Буюк Арманистон” қисмига айланган[7]. 

1386 йилда Амир Темур қўшини биринчи марта Арманистонга бостириб кирган. Шу 
билан бирга, ХIII – ХIV асрларда Арманистонда арман зодагонларини кириб келаётган 
ҳарбий кўчманчи зодагонлар – мўғул, турк ва курдлар томонидан босқичма-босқич кўчириш 
жараёни содир бўлган[8]. 

Амир Темур минтақада қабоҳат ва исломий турмуш тарзига мос келмайдиган ҳаёт 
кечирадиган 50 минг қожар оиласини Кавказ ҳудудига кўчирган ва уларни Ереван, Ганж ва 
Қорабоғга жойлаштирган, сўнгра бу ерда вақт ўтиши билан улар янада кўпайган. Сафавий 
шоҳлари давридаги бу қожарларнинг аксарияти давлат арбоби бўлиб, Арманистон ва 
Ширвонни бошқарган. Улардан Ереван ва Ганжа хонлари келиб чиққан. 

Кўп асрлик чет эл босқинлари натижасида арман ерларида туркий кўчманчи 
қабилалар яшаган. 1405 йилда Темур вафотидан кейин, Арманистоннинг шарқий ҳудудлари 
пойтахти Табриз бўлган Ўғуз Қорақуюнли қабила иттифоқи таркибига кирган. Ярим аср 
ўтгач, Қорақуюнлиларнинг барча мулклари кўчманчиларнинг янги қабила иттифоқи – Оқ-
Коюнлиларга ўтказилган. Кўчманчи қабилалар томонидан босқинларга учраган маҳаллий 
аҳоли қирғин, қуллик ва қўшни мамлакатларга оммавий эмиграция ўртасида танлов қилишга 
мажбур бўлган. Босқинлар давомида ишлаб чиқарувчи кучлар, моддий маданият 
ёдгорликлари вайрон қилинган ва талон-тарож қилинган[9]. 

XVI – XIX асрларда арман халқининг тарихи мураккаб кечган. Бу даврда тарихий 
арман ерларининг катта қисми Усмонли ва Форс империялари тасарруфида бўлган ва бу 
арман халқининг сиёсий ва иқтисодий ҳаётига сезиларли таъсир кўрсатган. Варташен 
қўзғолони (“Нодиршоҳ қўзғолони” номи билан ҳам танилган) 1722 йилда Форс шоҳи Нодир 
ҳукмронлиги даврида юз берган. Форснинг Артсах вилоятида (ҳозирги Тоғли Қорабоғ) 
қўзғолон кўтарилиши натижасида арман аҳолисига нисбатан қирғинлар содир этилган, 
кўплаб аҳоли пунктлари вайрон қилинган. Бу қўзғолон минтақадаги арман аҳолиси учун 
ҳалокатли оқибатларга олиб келган. 

Бироқ, бу давр мажбурий миграция ва геноцид, жумладан, 1722 йилдаги Варташен 
арман қўзғолони ва XIX аср охирида Медз Егерн номи билан танилган арман геноциди билан 
ҳам ажралиб туради. Медз Егерн геноциди, яъни XIX аср охирида – XX аср бошларида 
Усмонли империясининг арман аҳолисининг оммавий қирғин қилиниши арман халқи 
тарихидаги энг даҳшатли воқеалардан бири бўлган ва бунинг натижасида миллионлаб 
одамлар ҳалок бўлган. 

XIX аср охири ва XX аср бошларида Закавказеда арман миллий-сиёсий ўзига хослиги 
шаклланган, бу 1918 йилда мустақил Арманистон Республикасининг пайдо бўлишига олиб 
келган. 

Дашнакцутюн номи билан машҳур Арман инқилобий федерацияси 1890 йилда чор 
Россиясида ташкил топган. У арман халқининг ҳуқуқ ва манфаатлари учун курашиш 
мақсадида сиёсий ва инқилобий ташкилот сифатида тузилган. Дашнактцутюннинг асосий 
мақсади мустақилликка эришиш ва яхлит Арманистон давлатини яратиш бўлган. Ташкилот 
Усмонли ва Россия империяларининг турли ҳудудларида арманларнинг ҳуқуқлари учун 
курашда фаол иштирок этган. Дашнакцутюн арман аҳолисининг ҳуқуқларини ҳимоя қилиш 
учун оммавий намойишлар, иш ташлашлар ва бошқа норозилик намойишларини ўтказган. 
Турли даврларда Дашнакцутюн арман ерларини озод қилиш учун қуролли курашда ҳам 
қатнашган. 

Дашнактцутюн ҳаракати (Арман инқилобий федерацияси) ва болшевиклар турли 
сиёсий йўналишларни ифодалаган. ХХ аср бошларида бу икки ҳаракат сиёсий майдонда 
ўзаро кураш олиб борган. Бироқ, муайян тарихий даврларда улар ўртасида ташқи 
таҳдидларга қарши курашиш умумий мақсад контекстида ёки муайян сиёсий мақсадларга 
эришиш учун ҳамкорлик қилиш зарурияти вужудга келган. Масалан, Биринчи жаҳон уруши 
ва 1917 йил Октябр инқилобидан сўнг ўша даврдаги сиёсий вазиятдаги манфаатлар 
муштараклиги туфайли “Дашнакцутюн” ҳаракати билан болшевиклар ўртасида Ўрта Осиёда 
ҳокимият ва таъсирини ошириш, минтақада ўз таъсирини ўрнатиш учун кураш доирасида 
маълум ҳамкорлик пайдо бўлган ёки улар бир бирларини қўллаб-қувватлаган. 

Арман Дашнакцутюн партиясининг миллатчи жангарилари хунрезликлари нафақат 
Озарбайжонда авж олган, балки уларнинг мақсади барча туркий халқларни қиришга 
қаратилган. Шундай қилиб, 1918 – 1919 йилларда дашноқлар Марказий Осиё 
мамлакатларида маҳаллий аҳолига нисбатан шафқасиз геноцидни қўллаган. Арманлар 
Тошкент ва Фарғона водийсида, хусусан, Ўзбекистоннинг Туркистон вилояти пойтахти 
Қўқон шаҳрида советларга қарши қўзғолонларни бостириш баҳонасида алоҳида 
шавқатсизликларни амалга оширган. Воқеа тавсилотлари ва далиллари Совет ҳукумати 
томонидан архивларни яширганлиги сабабли арман миллатчилари қўлида ўлганлар сони 
бўйича аниқ рақамлар йўқ, аммо ҳатто энг консерватив ҳисоб-китобларга кўра, камида 35 
минг киши дашноқлар томонидан чопиб ташланган, пичоқланган ва отилган. Бироқ, кўплаб 
тарихчилар бу рақамни 150,000 тинч аҳолига нисбатан қўлланганлигини таъкидлашади. 

Аммо шуни таъкидлаш жоизки, кейинчалик Дашнакцутюн билан болшевиклар 
ўртасидаги муносабатлар кескинлашиб, 1920-йилларда Совет Арманистонининг ташкил 
топиши натижасида ва Ўрта Осиёда совет ҳокимияти ўрнатилганидан сўнг Дашнакцутюн 
ҳаракати Совет ҳокимияти томонидан бостирилган. 

Орадан 62 йил ўтгач, касаллик асорати сингари Дашнакцутюн ҳаракати Совет 
ҳокимияти тимсолида СССР Бош прокуратурасининг ўта муҳим ишлар бўйича терговчилари 
Т.Гдлян ва Н.Иванов бошчилигидаги “тергов гуруҳи” партия ва давлатнинг юқори 
бўғинларида коррупция билан боғлиқ ишларни тергов қилиш буйруғига кўра республикага 
тушганида Ўзбекистонга табиий офат каби яна бир “тўфон” сингари офат келганки, уларнинг 
фаолияти Ўзбекистонда “пахта иши” деб номланган қораловнинг пайдо бўлишига сабаб 
бўлган. 

“Пахта иши” тергов гуруҳи 1989 йилгача олти йил давомида Ўзбекистонда ишлаган. 
Бу вақт мобайнида 20 минг киши сўроқ қилинган, 800 та жиноий иш очилган, унда 4000 дан 

ортиқ киши турли муддатларда судланган, Улардан 600 нафар раҳбар ходимлар, 10 нафар 
социалистик меҳнат қаҳрамони қўшиб ёзиш, порахўрлик ва ўғирликда айбланган.  

4. Хулоса: 
Тарихий манбалар ва тадқиқотлар натижасида шу нарса аён бўладики, Арман 

давлатчилигининг шаклланишида Миср ва Юнон дунёси, эллинистик маданиятнинг роли 
юқори бўлган, бироқ ислом динининг пайдо бўлиши ва Ислом ҳалифалиги таъсири остидаги 
ҳудудларнинг кенгайиши натижасида минтақадаги ислом динини қабул қилмаган 
давлатларнинг тақдирида аянчли ўзгаришларни содир этган. Шу боис, “Арманлар 
империяси” ҳудуди асрлар давомида торайиб борган. Ҳатто, Евросиёнинг қарийб яримини 
ишғол қилган мўғилларнинг ҳам Ўрта Осиёда ўрнашиб қолган қисми ислом динини қабул 
қилган. Умуман, ўрта асрларда давлатчилик, бошқарув ва илм-фаннинг ривожланишида 
ислом динининг роли юқори бўлган. 1903 йилда физика бўйича Нобел мукофоти 
совриндори, француз олими Пеер Кюри: “Мусулмон Андалусиядан бизда бор-йўғи ўттизта 
китоб қолди ва бу бизга атомни парчалаш имконини берди. Агар, ёндирилган ярим миллион 
китоб қолса, биз аллақачон коинотдаги галактикалар орасида саёҳат қилган бўлардик.” – 
деган[10]. XX асрнинг иккинчи ярмидаги “Пахта иши” тизимининг сценарийси Москвада 
ишлаб чиқилган бўлиб, унинг асосий “муаллиф”лари ҳам сиёсий бюродагиларнинг ўзлари 
бўлган ва бу жараёнлар режалаштирилган иқтисодиётнинг ўз вақтида муҳим ва “чириган” 
бўғини бўлган. Бу жараёнлар гўёки, ХХ аср бошидаги “Дашноқ арманлари” ва большевиклар 
содир этган геноциднинг узоқ йилларга сурилган ҳукмига ўхшайди.  

